
ಅನ್ನಪೂರ್ಣಾ






                         
ನಡುವೆಯೊಮ್ಮೆ ಮಾತಾಡಲು ವಿಷಯ ದೊರಕದೇಹೋದಾಗ, ಆಕೆ

ಮೌನ ಮುಖಮುದ್ರೆಯಿಂದ ಆತನನ್ನೇ ನೋಡಿದಳು.ಯಾವುದೋ ವೇದ

ನೆಯ ನೆರಳು ಆ ಸುಂದರ ಮುಖವನ್ನು ಆವರಿಸಿತ್ತು. ಪರಸ್ಪರರನ್ನು ಅವರಿ

ಬ್ಬರೂ ಎವೆಯಿಕ್ಕದೆ ದಿಟ್ಟಸಿ ನೋಡಿಕೊಂಡರು. ನಾಲ್ಕು ಕಣ್ಣುಗಳಲ್ಲೂ

ಆನಂದಬಾಷ್ಪ ತುಂಬಿಬಂತು.

ಮಾಧೂ ಮುಂದಾಗಿ ಆಕೆಯ ಬಲಗೈಯನ್ನು ತನ್ನ ಎರಡೂ ಕೈಗಳಲ್ಲಿ

ಎತ್ತಿಹಿಡಿದು ಅದುಮಿದ; ಮೃದುವಾಗಿ ಅದುಮಿದ.

" ಏನನಿಸಿತ್ತೆ ಗೊತ್ತಾ" ಎಂದು ಕೇಳಿದಳು ?

" ಇಲ್ಲಿ ;ಏನು ?"

" ಅಳಬೇಕು ಎನ್ನಿಸುತ್ತೆ."

" ಹೌದು,ನನಗೂ ಹಾಗೇನೇ. ಸಂತೋಷದ ಅಳು ಅಲ್ಲವೆ?"

" ಎಂಥ ದಿನ ಇವತ್ತು!"

" ಇವತ್ತಿನಿಂದ ನನ್ನ ನಿನ್ನ ಸಂಬಂಧ ಏನು ಗೊತ್ತೆ ?"

" ಹೂಂ- ಏನು  ಹೇಳು."

" ನಮಗಿಬ್ಬರಿಗೂ ಮದುವೆಯಾದ ಹಾಗೆ ಇವತ್ತು."

ಆಕೆಗೆ ಲಜ್ಜೆಯಾಯಿತು;ಆತನಿಗೂ.

" ಶಿರಿನ್ ಫರ್ ಹಾದ್ ಕಥೆ ಗೊತ್ತೆ ನಿನಗೆ?"

" ಹೌದು ಕೇಳಿದೀನಿ."

" ಹಾಗೆಯೇ ಆಲ್ಲವೇ ನಾವೂನೂ?"

" ಹೂಂ-ಹೂಂ. ಆದರೆ ನಾವು ಬದುಕುವವರು !"

" ಹೌದು ಬದುಕುವವರು-ಗಂಡಹೆಂಡಿರ ಹಾಗೆ-ಆದರ್ಶವಾಗಿ."

" ನೀನು - ನೀನು ನನ್ನ ಶಿರಿನ್ ......"

" ಹೂಂ. ಪ್ರೇಮಾ ಹೆಸರು ಚೆನ್ನಾಗಿಲ್ಲವೇನೋ..."

" ಇದೆ. ಪ್ರೇಮಾ ಉಳಿದವರಿಗೆಲ್ಲ. ನನಗೆ ನೀನು ಶಿರಿನ್."

" ಹೂನಪ್ಪಾ. ನೀನು ಮಾತ್ರ ಫರಾಹಾದ್ ಅಲ್ಲ."

" ಮತ್ತೆ ?"

" ನೀನು ನನ್ನ ಮಧು ."

